
Ушбу Халқаро илмий-амалий анжуман Ўзбекистон Республикаси 

Вазирлар Маҳкамасининг 2022 йил 7 мартдаги 101-F фармойишига асосан 

ташкил этилган. 

Анжуман материалларида глобаллашув жараёнининг ижобий ва салбий 

оқибатлари, янги муқобил энергия манбааларини ривожлантириш, табиий 

ресурслардан оқилона фойдаланиш, геоэкологик муаммолар; иқтисодий ва 

ижтимоий тадқиқотларнинг ҳозирги замон мазмуни; гидрология ва сув 

ресурсларидан самарали фойдаланиш масалалари, иқлим ўзгариши 

муаммолари; ахборот тизимларининг амалий аҳамияти; замонавий таълим ва 

тарбия соҳасида олиб борилаётган инновацион тадқиқотлар натижаларини 

умумлаштириш ва мувофиқлаштириш асосида Ўзбекистонда илмий 

тадқиқотлар кўламини янада кенгайтириш, такомиллаштириш ҳамда бу 

жараёнга хорижий тажрибаларни қўллаш, хорижий ва республика олий ўқув 

юртлари, илмий тадқиқот институтлари олимларини, шунингдек ёш 

тадқиқотчилар ва мутахассисларни кенг жалб этиш масалалари қамраб 

олинган.  

Анжуман материалларидан аниқ ва техник, табиий, ахборот 

технологиялари, ижтимоий-гуманитар, амалий фанлар соҳалари 

мутахассислари, илмий ходимлар, мустақил изланувчилар, докторантлар, 

магистр ва бакалавр талабалар, олий ва ўрта махсус, умумтаълим 

мактабларининг ўқитувчилари ҳамда барча қизиқувчилар фойдаланишлари 

мумкин.  

БУХОРО ВИЛОЯТИ ТУПРОҚЛАРИНИНГ ИНСОН ОМИЛЛАРИ НАТИЖАСИДА 

ГУМУС МИҚДОРИНИНГ ЎЗГАРИШИ 

 

О.Р.Умаров-ўқитувчи, З.Ҳ.Бафаева-ўқитувчи, Т.Т.Авезов-ўқитувчи,  

М.Хайриллоев-магистр 

 

 Аннотация. Ушбу мақолада Бухоро вилоятидаги асосий суғориладиган ўтлоқи 

аллювиал тупроқларнинг гумус миқдорини йиллар давомида суғориш натижасида ўзгариши 

келтирилган. Унга кўра гумус тупроқнинг юза қатламида ҳосил бўлган агроирригацион 

қатламда кўп эканлигини бўйича маълумотлар келтирилган. 

 Аннотация. В данной статье представлено изменение содержания гумуса в 

аллювиальных почвах основных орошаемых лугов Бухарской области в результате 

многолетнего орошения. По его словам, в агроирригационном слое, образующемся в 

поверхностном слое почвы, много гумуса. 

Annotation. This article presents the change in the humus content in alluvial soils of the 

main irrigated meadows of the Bukhara region as a result of long-term irrigation. According to 

him, there is a lot of humus in the agro-irrigation layer formed in the surface layer of the soil. 

Калит сўзлар. Бухоро вилояти, суғориладиган ўтлоқи аллювиал тупроқлар, 

агроирригацион қатлам, инсон омили, суғориш даврийлиги. 

Ключевые слова. Бухарская область, орошаемые луговые аллювиальные почвы, 

агроирригационный ярус, антропогенные факторы, периодичность поливов. 

Keywords. Bukhara region, irrigated meadow alluvial soils, agro-irrigation layer, 

anthropogenic factors, irrigation frequency. 

 

Тупроқ унумдорлигини аниқлашда гумус ҳолати энг муҳим аҳамиятга эга. Гумус 

тупроқнинг барча хоссаларига таъсир қилиб унинг унумдорлигини тўғри бошқаришда 

муҳим ўрин тутади. Тупроқдаги гумус миқдори тупроқ типи ва типчаси, ҳамда 

ўзлаштирилганлик даражаси, тупроқ механик таркиби, тупроқ қатлами ва горизонтига 

боғлиқ равишда ўзгарди. Суғорлмайдиган тупроқлар ўзлаштирилгандан кейин гумус 

миқдори ушбу қатламда кам эканлигини кўришимиз мумкин. Тупроқ ўзлаштирилгандан 

кейин унга ишлов бериш тупроқ таркиби хосса – хусусиятини ижобий томонга ўзгартира 

бошлайди. Деҳқончилик қилиниши билан гумус миқдори ортиб бошлайди. Бу ҳолат узоқ 

суғорилиш натижасида, тупроқнинг маданийлашганлик даражаси ортиши билан янада 

барқарор намоён бўлади. Шунинг учун эскидан суғориладиган ўтлоқ ва қадимдан 

суғориладиган ўтлоқ-оазисли тупроқларда янада гумус миқдори ортган. Масалан, қўриқ 

ўтлоқ тупроқда 0-30 см қатламда ўтлоқ тупроқда гумус миқдори 1,15 % бўлган бўлса , бу 

кўрсаткич янгидан ўзлаштирилган ўтлоқ тупроқда 0,93 %, эскидан суғориладиган ўтлоқ 

тупроқда 1,12% , қадимдан суғориладиган ўтлоқ оазисли тупроқда 1,14% ни ташкил этди 

(1-жадвал). Кейинги пастки 30-50 смлик қатламга ўтганда гумус миқдори барча тупроқ тип 

ва типчаларида сезиларли камайди. Бу қатламда ҳам гумус  

1-жавал 

Бухоро вилояти тупроқларида гумус миқдори, % 

миқдори тупроқнинг ўзлаштирилганлик даражасига боғлиқ бўлди. Бу қатламда гумус 

миқдорининг энг юқори кўрсаткичи эскидан суғориладиган ўтлоқи ва қадимдан 

суғориладиган ўтлоқ-оазисли тупроқларда кузатилди. Қўриқ ўтлоқи тупроқ 

ўзлаштирилганда гумус миқдори ушбу қатламда ҳам кескин пасайди. Лекин, кейинчалик 

гумус миқдори ортада бошлади. Масалан, қўриқ ўтлоқ тупроқда гумус миқдори 30-50 см 

қатламда 0,70% бўлган бўлса, янги ўзлаштирилган ўтлоқ тупроқда 0,42%, янгидан 

суғориладиган ўтлоқ тупроқда 0,78%, эскидан суғориладиган ўтлоқ тупроқда 0,84%, 

қадимдан суғориладиган ўтлоқ-оазисли тупроқда 0,% бўлиши маълум бўлди. Тупроқда 

гумус миқдори кейинги 50-70 см ва 70-100 см қатламларда  янада камайиб борди. Бу иккала 

қатламда ҳам  суғорилиш давомийлиги ва маданийлашганлик даражаси ортиши билан 

тупроқда гумус миқдори ортиб борди ҳамда қадимдан суғориладиган ўтлоқ-оазисли 

тупроқда бу кўрсаткич энг юқори бўлди. Масалан, қўриқ ўтлоқ тупроқда гумус миқдори 

0,46 ва 0,33% бўлган бўлса, бу кўрсаткич янгидан ўзлаштирилган ўтлоқ тупроқда 0,55 ва 

0.42%, эскидан суғориладиган ўтлоқ тупроқда тегишлича 0,71 ва 0,64%, қадимдан 

суғориладиган ўтлоқ-оазисли тупроқда 0,76 ва 0,70% бўлиши кузатилди (1-жадвал). 

Хулоса 

Демак, Бухоро вилоятида тарқалган тупроқлар ичида гумус миқдори энг юқори 

бўлгани қадимдан суғориладиган ўтлоқ-оазисли тупроқлар ҳисобланади. Бу ҳолат барча 

тупроқ қатламларида қайд этилади.  

Тупроқ типи ва типчаси Тупроқ қатлами, см 

0-30 30-50 50-70 70-100 

Ўтлоқ тупроқ (қўриқ ер) 1,15 0,70 0,46 0,33 

Янгидан ўзлаштирилган 

ўтлоқ тупроқ 

0,82 0,42 0,35 0,28 

Янгидан суғориладиган 

ўтлоқ тупроқ 

0,93 0,78 0,55 0,42 

Эскидан суғориладиган 

ўтлоқ тупроқ 

1,12 0,84 0,71 0,64 

Қадимдан суғориладиган 

ўтлоқ-оазисли тупроқ 

1,14 0,92 0,76 0,70 

